
AKSIOLOGIK YONDASHUV 
ASOSIDA BO‘LAJAK 
JISMONIY TARBIYA 
O‘QITUVCHILARINING 
HARAKAT FAOLLIGINI 
TAKOMILLASHTIRISHNING 
IJTIMOIY-PEDAGOGIK 
ZARURIYATI
Hafizov Shahriyor Shavkatovich
Buxoro davlat universiteti o‘qituvchisi

Annotatsiya: Ushbu maqolada aksiologik yondashuv asosida bo‘lajak jismoniy tarbiya o‘qituvchilarining harakat faol-
ligini takomillashtirishning ijtimoiy-pedagogik zaruriyatlari, nazariy va metodologik asoslari o‘rganilgan. Tadqiqot natijasida 
innovatsion texnologiyalardan foydalanishning ijtimoiy-pedagogik yo‘nalishlari aniqlashtirilib, ularning ta’lim jarayonidagi 
ahamiyati yoritilgan.

Kalit so‘zlar: aksiologik yondashuv, fikrlar, g‘oyalar, e’tiqodlar, qadriyatlar, individual, “men” konsepsiyasi, identiklik, 
refleksivlik, voqealar, hodisalar, jismoniy xususiyatlar, ijtimoiy mexanizm.
Abstract: This article examines the socio-pedagogical prerequisites for improving the motor activity of future physical 
education teachers based on an axiological approach. The study identifies the theoretical and methodological foundations 
and clarifies the socio-pedagogical directions of applying innovative technologies in the educational process.

Key words: axiological approach, thoughts, ideas, beliefs, values, individual, self-concept, identity, reflexivity, events, 
phenomena, physical characteristics, social mechanism.
Аннотация: В статье исследованы социально-педагогические предпосылки совершенствования двигательной 
активности будущих учителей физической культуры на основе аксиологического подхода. Выявлены теорети-
ко-методологические основы и уточнены социально-педагогические направления использования инновационных 
технологий в образовательном процессе.

Ключевые слова: аксиологический подход, мысли, идеи, убеждения, ценности, индивид, Я-концепция, идентич-
ность, рефлексивность, события, явления, физические характеристики, социальный механизм.

KIRISH
“Ta’lim va tarbiya, ..., yoshlarimizning chuqur bilimga ega bo‘lishi, ... doimiy ustuvor vazifamiz bo‘lib qoladi.” 

Har bir millat tarixi va qadriyatlarini anglamoq uchun uning dini, tafakkuri, badiiy-estetik g‘oyasini bilish zarur. 
Ma’naviyat insonning shunday yetuk fazilatiki, u kishilarda o‘zaro muloqotga ehtiyoj tug‘diradi.

Har bir shaxs o‘z hayoti va taqdirini boshqalarsiz tasavvur eta olmasligi ham ma’naviyatdir. Ta’lim-tarbiya 
jarayonida ajdodlarimiz yaratgan bebaho ma’naviy-pedagogik merosdan foydalanish va ularni yoshlar ongiga 
singdirish bugungi kun pedagogidan katta mahorat talab etadi. Mutafakkirlarimiz yaratgan ma’naviy meros 
yosh avlodni har tomonlama tarbiyalashda eng muhim vosita bo‘lib xizmat qiladi.

Ijtimoiy borliqda yuz bergan o‘zgarishlar, bo‘layotgan voqea va hodisalar tushunchalarni tadqiqot obyekti 
sifatida shakllanishiga sabab bo‘ladi. Ijtimoiy borliqdagi o‘zgarishlar va ularni anglash jarayonlari bir-biriga 
bog‘liq hodisalar sifatida yangi tushunchalarni tadqiqot obyekti darajasiga ko‘taradi. Xususan, “qadr”, “qadrlash”, 
“qadr-qimmat”, “qadrshunoslik”, “qadriyat” tushunchalarining tadqiqot obyekti sifatida o‘rganilishi ana shunday 
ehtiyojlar bilan izohlanadi. Har bir qadriyatning negizida, mohiyati va ahamiyatida tabiat, jamiyat va ruhiy olam 
hodisalarini bilish, ilmiy umumlashtirish hamda ijtimoiy va ma’naviy taraqqiyotga ta’sir etish imkoniyatlari yotadi. 
Yangi qadriyatlarning yuzaga kelishi esa insonning obyektiv olam va ma’naviyat borasidagi bilimlari vorislik 

asosida davom etayotganining ifodasidir. Qadriyatlar inson ma’naviy kamolotiga ta’sir etuvchi muhim omil 
hamdir. Har bir millat rivojlanishdagi tarixiy voqealar hamda unga ijobiy hissa qo‘shgan shaxslarning tajribalari 
milliy qadriyatlar jumlasiga kiradi.

MAVZUGA OID ADABIYOTLAR SHARHI
Aksiologik yondashuv asosida qadriyatlarning ilmiy kategoriya sifatidagi mohiyati, boshqa tushunchalar

dan farqi, obyektiv asoslari va subyektiv anglab olinishi hamda namoyon bo‘lish shakllari haqida to‘g‘ri ma’lu-
motlar olish mumkin. Bunda narsa, voqea, hodisalar, kishilar va ularning faoliyatiga qadr va qadrlanish darajasi 
nuqtayi nazaridan qaraladi. Mazkur qarashda foydalilik, qiymat va ularni ifodalaydigan iqtisodiy baho emas, 
balki qadrning ahamiyati asosiy o‘rin tutadi. Bunda qadr va baho bir-biriga mos kelmaydigan, narsa yoki obyekt
ning qadri uning iqtisodiy qiymatidan bir necha marta salmoqliroq bo‘lishi ham mumkin bo‘lgan hollar ko‘p 
uchraydi. Masalaning bu jihatini o‘rganish axloqshunoslik, estetika, huquqshunoslik, madaniyatshunoslik, siyo-
satshunoslikning dalillariga va ma’naviyatning ijtimoiy qirralariga tayanadi. Bunda ayniqsa, iqtisodiy, siyosiy, 
ma’naviy faoliyat va jarayonlarning jamiyat hamda ijtimoiy subyektlar uchun ahamiyati, hayotning turli qirralarini 
aks ettiradigan muammolar hamda ularning yechimlarini ifodalaydigan qarashlar, g‘oyalar, ta’limotlar, talab va 
ehtiyojlarning real jarayonlar uchun qadr-qimmatini aniqlash katta ahamiyat kasb etadi.

TADQIQOT METODOLOGIYASI
Mutaxassislarda takomillashgan tayyorgarlik ularda tarkib topgan shaxsiy, psixologik va kasbiy xususi-

yatlar bilan ham belgilanadi. Xususan, ong inson miyasining obyektiv borliqni ideal obrazlarda aks ettirish va bu 
obrazlardan fikrlash jarayonida foydalanish qobiliyati sifatida amal qiladi. Uni bevosita kuzatish mumkin emas. 
Ong faqat inson miyasi ishining natijasi, uning xossasi sifatida, shuningdek, ong namoyon bo‘lishining fikrlar, 
g‘oyalar, e’tiqodlar, qadriyatlar, mo‘ljallar va shu kabilar tarzida ifodalangan turli shakllari orqali tadqiq etilishi 
mumkin. Innovatsion faoliyatga aksiologik yondashuv insonning o‘zini yangilik yaratish jarayoniga baxshida 
qilishi, uning tomonidan yaratilgan pedagogik qadriyatlar jamul-jamini anglatadi. Aksiologiya insonga oliy 
qadriyat va ijtimoiy taraqqiyotning birdan-bir maqsadi sifatida qaraydi.

TAHLIL VA NATIJALAR
O‘qituvchining ongida mustahkamlangan pedagogik qadriyatlar uning shaxslararo muloqotida, ijodiy 

faoliyatida, bola shaxsining rivojlanishida, kasbiy hamkorlikda va ma’naviy qadriyatlar almashinuvidagi 
kasbiy yo‘nalishlari tizimini hosil qiladi. Ta’lim-tarbiya har doim va barcha zamonlarda ilg‘or mutafakkirlarning 
diqqat-e’tiborini tortib kelgan. Tarbiyani shaxsning ruhan kamol topishida asosiy omil hisoblaganlar. Aksiologik 
yondashuv asosida bo‘lajak o‘qituvchilarning pedagogik tayyorgarligini takomillashtirish mexanizmini amalga 
oshirish natijasi sifatida ularning tarbiyalanganlik darajasi ham ko‘zda tutiladi.

Bo‘lg‘usi jismoniy tarbiya o‘qituvchilarini ma’naviy-ma’rifiy faoliyatga aksiologik munosabatni rivojlanti
rishda ularning yosh xususiyatlari (16-30 yosh oralig‘ida) hisobga olinib, ularga ijtimoiy-demografik guruh sifa-
tida qarash lozim bo‘ladi. Bu guruh o‘ziga xos psixologik va jismoniy xususiyatlari, ijtimoiy mexanizmi, hayotga 
kirib borishi bilan bog‘liq alohida faoliyatni olib borsa, boshqa tomondan, submadaniyat va jamiyat ijtimoiy 
tabaqalanishiga bog‘liq ichki differensiallash jarayonlari bilan tavsiflanadi. Ularning ongi katta miqdordagi turli 
xil axborotlarni qabul qilish va aks ettirish xususiyatiga ega bo‘lib, mazkur jarayonlar tufayli ularda tanqidiy 
fikrlash shakllanadi. Ular turli harakat va jarayonlarga mustaqil baho berishga, shaxsiy nuqtayi nazarlarini 
asoslashga hamda o‘zgacha qarorlarga kelishga intiladilar. Talabalarning ijtimoiy yetuklikka erishuvi bir qator 
mustaqil omillar (oila, maktab, jamoa, ommaviy axborot vositalari, yoshlar tashkilotlari va boshqa guruhlar) 
ta’siri ostida amalga oshadi. Mazkur ijtimoiy mexanizmlarning har biri yoshlar tarbiyasida turli xil vazifalarni 
bajaradi va o‘zgacha ta’sir etadi. Ijtimoiy yetuklik obyektiv reallikni anglash, o‘zining asosiy ijtimoiy va psixologik 
xususiyatlarini ifoda etish hamda amaliyotga tatbiq etishning umumiyligini bildiradi.

Biografik ta’lim kattalar pedagogikasi (andragogika)da keng qo‘llanilib, talabalar o‘qish davomida har bir 
talabaning individual ta’lim olish traektoriyasini shakllantirishdan iborat. Bu orqali talabalar o‘zlari anglagan 
holda egallagan va egallamagan, shuningdek, ma’lum hamda noma’lum bilim, malaka, ko‘nikma va kompeten-
siyalarni tahlil qiladi va kasbiy hamda shaxsiy nuqtayi nazaridan rivojlanish yo‘nalishlarini belgilab oladi.

Bundan maqsad – keyingi ta’lim jarayonlari uchun maqsadlarni shakllantirish, o‘zining “kuchsiz tomonla-
rini” tahlil qilib borish, shu orqali rivojlanish jarayonini tezlashtirish va samaradorligini oshirishdir.

Ma’naviy-ma’rifiy faoliyatning mazmun-mohiyati shuni ko‘rsatadiki, bunda mavzularda bir tomondan 
uzviylik mavjud bo‘lsa, boshqa tomondan, mavzular mustaqil mazmun ahamiyatiga ega.

Oliy ta’lim muassasalari talabalarini ma’naviy-ma’rifiy faoliyatga tayyorlashda biografik ta’limni joriy etish 
uchun bakalavr bosqichi talabalari 4 yil davomida o‘zlashtirishi lozim bo‘lgan faoliyatga doir barcha bilim, 
ko‘nikma, malaka va kompetensiyalar, faoliyatga doir barcha mavzular, faoliyatning ijtimoiy-huquqiy jihatlari 
hamda faoliyat uchun zaruriy shaxsiy xususiyatlar batafsil bayon etiladi va talabalar uchun uslubiy qo‘llanma 
sifatida foydalanish uchun taqdim etiladi.

Talabalar muntazam ravishda o‘zlarining individual o‘zlashtirish traektoriyasini belgilab boradi. O‘quv 
yilining yakunida mas’ul oliy ta’lim muassasasi o‘qituvchisi tomonidan refleksiv suhbat tashkil etiladi. Suhbatda 
ma’naviy-ma’rifiy faoliyat asosidagi biografik ta’limning samaradorligi baholanadi va yuqori samaradorlikka 
erishish imkoniyatlari muhokama qilinadi. Shu asosda talabalar mustaqil ravishda bo‘lajak faoliyatga tayyor-
garlik ko‘rib boradi.

Mustaqil ravishda maqsadli o‘qish va o‘zini rivojlantirish uchun shaxsiy rejalar tuzishda ham biografik ta’lim 
samarali hisoblanadi. Biografik ta’lim talabalarga metodik jihatdan ham samarali bo‘lib, bu orqali ular kasbiy 
faoliyatga, ma’lum lavozimlarga tayyorlanish bosqichlarida keng qo‘llashi mumkin bo‘ladi. Oliy ta’lim muas-
sasasi talabalarini ma’naviy-ma’rifiy faoliyatga tayyorlash, ularda komil shaxs va mutaxassis xususiyatlarini 
shakllantirish hamda mazkur faoliyatga aksiologik munosabatni rivojlantirishda quyidagi shart-sharoitlar zarur 
hisoblanadi:

1.	 Ta’lim-tarbiya jarayonining talabalarga yo‘naltirilganligi – yangicha qarash sifatida quyidagilarni bildi-
radi: talaba pedagogik jarayonning obyekti emas, subyekti sifatida aks etadi. Ular maqsadlarga erishish 
vositasi emas, ta’lim tizimining maqsadi hisoblanadi. Har bir talaba qobiliyatli, iqtidorli deb qaraladi, ularning 
muhim sifatlari sifatida yuksak axloqiy qadriyatlar aks etadi.

2.	 Ta’lim-tarbiya jarayonini insonparvarlashtirish, talabalar ishtiroki va faolligini qo‘llab-quvvatlash. 
Talabalarda pedagogik, ma’naviy-ma’rifiy faoliyatga xohish, mustahkam istak, mas’uliyat, kasbiy burch 
va axloq me’yorlarini singdirish zarur. Talabalarga yuksak ishonch, hamkorlik va muloqot mahorati bilan 
yondashish muhim bo‘lib, ularni to‘g‘ridan-to‘g‘ri majburlash, qo‘rqitish va tinimsiz salbiy oqibatlarni eslatish 
orqali o‘qishga o‘rgatish, ma’naviy-ma’rifiy hamda jamoatchilik tadbirlarida ishtirokini ta’minlashdan voz 
kechish kerak. Shuningdek, talabalarni ijobiy rag‘batlantirish, pedagog sifatida shakllanayotgan kasbiy 
mahorati oraliq natijalarini e’tirof etish muhim hisoblanadi.

3.	 Talabalarni kasbiy, ma’naviy-ma’rifiy faoliyatga tayyorlash jarayonida “to‘g‘ridan-to‘g‘ri majbur-
lash”dan, natija bermaydigan ta’lim-tarbiya metodlaridan voz kechish zarur. Professor-o‘qituvchilar 
majburlovsiz, o‘zaro ishonchga asoslangan talabchanlikni qo‘llashlari, majburlashni muvaffaqiyatga 
erishishga imkon beradigan istak bilan almashtirishlari lozim. Talabalar erkinligi va tashabbuskorligini 
qo‘llab-quvvatlash, jamoada ishlash ko‘nikmalarini rivojlantirish uchun sharoit yaratish, talabalarning ijti-
moiylashuvi, madaniy tenglashuvi, kasbiy va shaxsiy identiklikning rivojlanishi hamda ularning subyek-
tivligini pedagogik qo‘llab-quvvatlash zarur.

4.	 Individual yondashuvni keng joriy etish. Bunda “o‘quv fanidan talabaga qarab emas, balki talabadan 
o‘quv faniga borish” tamoyilining bajarilishi zarur. Talabalarning qiziqishlari, qobiliyatlari va intilishlarini 
hisobga olgan holda o‘qitish; o‘quv guruhlarida o‘rtacha o‘zlashtiruvchi talabaga yo‘nalganlikdan voz 
kechish; talabaning eng yaxshi sifatlarini izlash, psixologik-pedagogik tashxis etish (qiziqishlari, qobiliyat-
lari, yo‘nalganligi, “Men” konsepsiyasi, xarakteri, fikrlash jarayonlarining o‘ziga xosligi)ni qo‘llash; shaxs
ning o‘quv-tarbiya jarayonidagi o‘ziga xosliklarini e’tirof etish muhimdir.

5.	 Talabaning ijobiy “Men konsepsiyasi”ni shakllantirish. Bunda ta’lim-tarbiya jarayonini talabalar o‘zida 
kasbiy va shaxsiy munosabatlarni rivojlantirishga qaratilganligini his qilishi lozim. Pedagogik va ma’naviy-
ma’rifiy faoliyat orqali jamiyatda o‘z o‘rniga ega bo‘lish hamda e’tirof etilishiga erishish hissi shakllanadi. 
Zamonaviy pedagogika talabani ta’lim-tarbiya jarayonining faol, teng huquqli, o‘z imkoniyatlari asosida 
rivojlantiriluvchi sifatida ko‘radi.

Olim N. Muslimov shaxsga yo‘naltirilgan pedagogika belgilarini quyidagicha tavsiflaydi:

•	 shaxsning psixik, jismoniy, intellektual va axloqiy rivojlanishini birgalikda egallashi hamda unda aniq 
doiradagi ko‘nikma va malakalarni shakllantirish;

•	 erkin, mustaqil fikrlovchi va harakatlanuvchi shaxs, turli xil o‘quv va hayotiy vaziyatlarda asosli tanlov 
qobiliyatiga ega insonparvar fuqaroni shakllantirishga butun kuchni to‘plash;

•	 o‘quv-tarbiya jarayonini samarali qayta yo‘naltirishga erishish uchun tegishli shart-sharoitlarni ta’minlash 
zarur.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

247

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

XULOSA VA TAKLIFLAR
Talabalarning shaxsiy xislatlari pedagogik jarayonning subyekti sifatida quyidagilarni o‘z ichiga oladi:

•	 o‘qitishning hozirgi va kelgusi bosqichlari uchun qabul qilingan o‘quv-tarbiya jarayonining maqsadi, vazifasi 
va ko‘rsatmalarni anglay bilish;

•	 intellektual mehnatning yangi turlarini egallash;

•	 maqsadga muvofiq kasbiy o‘z-o‘zini tarbiyalash va mustaqil tahsil olish;

•	 qiyinchiliklarni a’lo darajada yenga bilish;

•	 o‘sish va mustahkam o‘rin egallashning kengayayotgan intellektual hamda kasbiy imkoniyatlari va istiqbol-
lari bilan qoniqish;

•	 o‘zining ijtimoiy rolini bajarishda faol munosabatda bo‘lishni taqozo etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

